
                    REMEMBERING . . .

DANTE LACSAMANA AMBROSIO

(IKA-15 NG HULYO 1951 – IKA-4 NG HUNYO 2011)

Si Dante Lacsamana Ambrosio ay
propesor ng kasay-sayan sa Unibersidad ng
Pilipinas, Diliman, kung saan dalubhasa siya sa
prekolonyal na kasaysayan, kontemporaryong
kasaysayan (partikular sa panahong Martial
Law), at etno-astronomiya. Tubong Malabon,
natanggap at pumasok siya sa Philippine
Science High School ngunit lumipat sa Torres
High School kung saan siya nagtapos bilang
valedictorian. Sa kolehiyo, una siyang kumuha ng
BS Physics sa Ateneo de Manila University,
subalit kalaunan ay lumipat siya sa UP Diliman
kung saan natapos niya ang kanyang Batsilyer,
Masterado, at Doktorado sa Kasaysayan.  Si
Dante ay naging bahagi ng ‘Diliman
Commune’ at ng ‘First Quarter Storm’ ng

Dekada ‘70 at nakulong bilang political prisoner sa panahon ng Batas Militar. Sa
kanyang paglaya, naglingkod siya sa akademiya bilang guro, mananaliksik, taga-
rebyu ng mga teksbuk, konsultant, tagasalin, at tagapatnugot.

Kabilang sa mga paksa ng kanyang mga pananaliksik ay ang militanteng kilusang
manggagawa sa ilalim ng Batas Militar patungo sa EDSA I (1972–1986), ang “Surplus
Ships, Surplus Engines, Surplus TV: A Social History of  Survival in Malabon, Navotas,
and Kalookan”, at ang Balatik: Kalangitan sa kabihasnang Pilipino (2010, UP Press),
na itinuturing na ambag na mohon (landmark) sa historiograpiya ng disciplina ng kasaysayan.
Ang listahan ng kanyang mga lathala sa ibaba ay inihanda ni Ma. Luisa De Leon-Bolinao,
na tagapangulo ng Departamento ng Kasaysayan sa UP Diliman, kasama nina Michael
Charleston B. Chua, na isang assistant professor sa De La Salle University, at Gloria
Melencio, editor sa PNS Media Consultancy Services.

